
 

  

 

ᑐᓴᒐᒃᓴᖅ 
ᒫᓐᓇ ᑐᓴᒐᒃᓴᖑᖅᑎᑕᐅᔪᖅ 
 
ᑲᓇᑕᐅᑉ ᓯᑯᓯᐅᑎᖏᑦ ᐅᒥᐊᕐᔪᐊᑦ ᐱᒋᐊᓯᕗᑦ 2023 ᐅᑭᐅᖅᑕᖅᑐᑉ ᐊᐅᔭᖓᓂ  
 

ᔫᓐ XX, 2023    ᔭᓗᓇᐃᕝ, ᓄᓇᑦᓯᐊᖅ  ᑲᓇᑕᒥ ᓯᑯᓯᐅᖅᑎᑦ ᐅᒥᐊᕐᔪᐊᑦ 
 

ᐅᑯᐊ ᑲᓇᑕᒥ ᓯᑯᓯᐅᖅᑎᑦ ᐅᒥᐊᕐᔪᐊᑦ ᐊᕐᕌᒍᐊᑦ ᐅᑭᐅᖅᑕᖅᑐᒦᓪᖢᑎᒃ ᐱᕙᓪᓕᐊᓂᐊᓕᕐᒥᔪᑦ. ᑲᑎᓪᖢᒋᑦ, 8-ᖑᔪᑦ ᐅᒥᐊᕐᔪᐊᑦ ᓯᑯᓯᐅᑎᑦ 
ᐃᓂᓕᐅᖅᓯᒪᔪᑦ ᐃᖏᕐᕋᓯᕕᒋᓂᐊᖅᑕᖏᓐᓂ ᑕᐃᑲᖓᑦ ᔫᓐ ᑎᑭᓪᓗᒍ ᓄᕕᐱᕆ ᐃᑲᔪᕆᐊᕐᓗᒋᑦ ᐅᑭᐅᖅᑕᖅᑐᒥ ᓄᓇᓖᑦ ᐊᒻᒪᓗ 
ᐊᐅᓚᑦᓯᕕᒋᓂᐊᖅᑕᑎᒃ ᐊᒻᒪᓗ ᐱᓕᕆᑎᑦᑎᔾᔪᑎᒋᔭᑎᒃ ᐊᖏᖅᓯᒪᔭᒥᖕᓄᑦ.  

 

• ᔫᓐ 14 – ᐅᒥᐊᕐᔪᐊᖅ ᕕᓐᓯᓐᑦ ᒪᓯ ᐊᐅᓪᓚᕐᓗᓂ ᑯᐸᐃᒃ ᓯᑎ, ᑯᐸᐃᒃ, ᓯᑯᓯᐅᕆᐊᕐᓗᓂ ᕗᓗᐱᓱ ᐸᐃ ᐊᒻᒪᓗ ᑲᖏᖅᓱᐊᓘᑉ ᐃᓗᐊ.  
• ᔫᓐ 17– ᐅᒥᐊᕐᔪᐊᖅ ᐱᐊᕆ ᐅᓚᑎᓴᓐ ᐊᐅᓪᓚᕐᓗᓂ ᑯᐸᐃᒃ ᓯᑎ, ᑯᐸᐃᒃ, ᓯᑯᓯᐅᕆᐊᕐᓗᓂ, ᒪᑐᐃᖅᓯᔭᖅᑐᕐᓗᓂ ᐊᒻᒪᓗ 

ᓴᓇᔭᖅᑐᕐᓗᓂ ᑭᓕᓂᖅ ᓯᓚᓐᓂᐊᕐᕕᖓᓂᒃ ᐊᒻᒪᓗ ᐅᖃᓘᓯᕆᕕᖓᓂᒃ, ᐃᑲᔪᖅᑕᐅᔪᒪᔪᖅ ᐅᒥᐊᖅᑐᓕᕈᑎᒃ ᑲᖏᖅᓱᐊᓘᑉ ᐃᓗᐊᓂ, 

ᐅᖅᓴᒃᑲᓐᓂᕐᓗᑎᒃ ᐅᕇᑲᒥ, ᖃᐅᔨᓴᖅᑎᒻᒪᕇᑦ, ᐊᒻᒪᓗ ᑲᓇᑕᒥ ᐃᒫᓂᒃ ᖃᐅᔨᓴᕐᓂᕐᒧᑦ ᐱᔨᑦᑎᕋᖅᑎᑦ ᓈᓴᐃᔭᖅᑐᖅᑐᑦ. 
• ᔫᓐ 19  – ᐅᒥᐊᕐᔪᐊᖅ ᑎᐅᓕ ᕙᒃᔅ ᐊᐅᓪᓚᕐᓗᓂ ᓯᑦ. ᔮᓐᔅ, ᓄᕙᐅᓐᓛᓐᑦ, ᓯᑯᓯᐅᕆᐊᕐᓗᓂ ᐊᒻᒪᓗ  ᐱᓕᕆᐊᖑᔭᖅᑐᕐᓗᓂ ᐸᐃᓱ ᒎᔅ, 

ᐊᕐᕌᒍᒥ ᐱᖁᑎᒃᓴᖏᓐᓂᒃ ᐱᑦᑐᕕᒃ ᐅᓇᑕᖅᑐᒃᓴᖃᕐᕕᒃ (ᐃᓂᕕᓂᖓ ᔪᓇᐃᑎᑦ ᓯᑕᐃᑦᔅ ᑐᓕᒥ ᖃᖓᑕᓲᒃᑯᑦ ᐅᓇᑕᖅᑐᒃᓴᓂᑦ) 

ᐊᑯᑭᑦᑐᒥ. 
• ᔪᓚᐃ 5 – ᐅᒥᐊᕐᔪᐊᖅ ᓲ ᒍᐃᕗᓕᑦ ᓘᓕᐄ ᐊᐅᓪᓚᕐᓗᓂ ᕕᒃᑐᐊᕆᔭ, ᐳᑎᓯ ᑲᓚᑉᐱᐊ, ᓯᑯᓯᐅᕆᐊᕐᓗᓂ, ᐃᑲᔪᕆᐊᖅᑐᖅ 

ᓴᓇᔭᖅᑐᖅᑐᓂᒃ ᐱᓇᖕᓇᖓᓂ ᐅᑭᐅᖅᑕᖅᑐᖅ, ᖃᐅᔨᓴᐃᓂᒻᒪᕆᒃ, ᐅᒥᐊᕐᔪᐊᑰᖅᑎᑕᐅᔪᓄᑦ, ᐊᒻᒪᓗ ᑲᓇᑕᒥ ᐃᒫᓂᒃ ᖃᐅᔨᓴᕐᓂᕐᒧᑦ 
ᐱᔨᑦᑎᕋᖅᑎᑦ ᓈᓴᐃᔭᖅᑐᖅᑐᑦ.  

• ᔪᓚᐃ 8 – ᐅᒥᐊᕐᔪᐊᖅ ᐊᒧᑦᓯᓐ ᐊᐅᓪᓚᕐᓗᓂ ᑯᐸᐃᒃ ᓯᑎ, ᑯᐸᐃᒃ, ᖃᐅᔨᓴᕆᐊᖅᑐᑦ ᒪᓕᒃᑕᐅᓪᓗᓂ ᐊᒧᑦᓴᓐ ᖃᐅᔨᓴᖅᑎᒻᒪᕇᑦ. 
• ᔪᓚᐃ 27- ᐅᒥᐊᕐᔪᐊᖅ ᕼᐃᓄᓕ ᓛᓴᓐ ᐊᐅᓪᓚᕐᓗᓂ ᓯᑦ. ᔮᓐᔅ, ᓄᕙᐅᓐᓛᓐᑦ, ᓯᑯᓯᐅᕆᐊᕐᓗᓂ ᐊᒻᒪᓗ ᑲᓇᑕᒥ ᐃᒫᓂᒃ ᖃᐅᔨᓴᕐᓂᕐᒧᑦ 

ᐱᔨᑦᑎᕋᖅᑎᑦ ᓈᓴᐃᔭᖅᑐᖅᑐᑦ. 
• ᐋᒍᓯ 1- ᐅᒥᐊᕐᔪᐊᖅ ᑎᔅ ᒍᓚᓯᓕᐄ ᐊᐅᓪᓚᕐᓗᓂ ᑯᐸᐃᒃ ᓯᑎ, ᑯᐸᐃᒃ, ᓯᑯᓯᐅᕆᐊᕐᓗᓂ ᐊᒻᒪᓗ ᑲᓇᑕᒥ ᐃᒫᓂᒃ ᖃᐅᔨᓴᕐᓂᕐᒧᑦ 

ᐱᔨᑦᑎᕋᖅᑎᑦ ᓈᓴᐃᔭᖅᑐᖅᑐᑦ.  
• ᐋᒍᓯ 3 – ᐅᒥᐊᕐᔪᐊᖅ ᓗᐃ ᓯᑦ-ᓗᓚᑦ ᐊᐅᓪᓚᕐᓗᓂ ᓯᑦ. ᔮᓐᔅ, ᓄᕙᐅᓐᓛᓐᑦ, ᓯᑯᓯᐅᕆᐊᕐᓗᓂ, ᑲᑐᔾᔨᓪᓗᑎᒃ ᐃᒪᕕᐅᑉ ᓯᑯᐊᓂ 

ᐃᓕᑦᑎᓇᓱᒃᑐᑦ ᖃᐅᔨᓴᖅᑎᒻᒪᕇᑦ ᐃᓗᐊᓂᒃ ᐅᐊᓕᓂᐅᑉ ᑕᕆᐅᖓᓂ, ᐊᒻᒪᓗ ᒪᑐᔭᖅᑐᖅᖢᒍ ᑭᓕᓂᖅ ᓯᓚᓐᓂᐊᕐᕕᖓ ᐊᒻᒪᓗ 

ᓈᓚᐅᑎᖃᕐᕕᖓ.    

 
ᑲᓇᑕᐅᑉ ᐅᒥᐊᕐᔪᐊᖏᑦ ᐊᒻᒪᓗ ᐊᖏᖅᓯᒪᑦᑎᐊᖅᑐᑦ ᓴᓇᔨᖏᑦ ᐱᑐᐃᓐᓇᕆᐊᖃᓕᖅᓯᒪᔪᑦ ᐃᑲᔪᕐᓗᑎᒃ ᐅᒥᐊᕐᔪᐊᑰᖅᑎᑕᐅᔪᓂᒃ ᑲᒻᐸᓂᒃᑯᓂᒃ 
ᑕᐃᑲᓂ ᐊᕐᕌᒍᒥ ᐅᑭᐅᖅᑕᖅᑐᒧᑦ ᐱᖁᑎᒃᓴᖏᓐᓂᒃ ᐅᓯᖃᑦᑕᖅᑎᓪᓗᒋᑦ. ᐊᑦᑕᕐᓇᖅᑐᖃᖁᓇᒍ ᐊᒻᒪᓗ ᐱᐊᓚᓗᑎᒃ ᐃᖏᕐᕋᓗᑎᒃ 
ᐅᑭᐅᖅᑕᖅᑐᖅ ᐃᒪᖏᑦᑎᒍᑦ ᑕᒪᐅᓇᓕᒫᖅ ᐅᓯᑲᖅᑕᕐᓂᐅᑎᓪᓗᒍ ᑐᓴᐅᒪᑎᑦᑎᖃᑦᑕᕐᓂᐊᖅᑐᒍᑦ ᖃᐅᑕᒫᑦ ᖃᓄᐃᑉᐸᓪᓕᐊᓂᖏᓐᓂᒃ ᓯᑯᐃᑦ 
ᐊᒻᒪᓗ ᐃᖏᕐᕋᔪᑦ, ᐊᒻᒪᓗᑦᑕᐅᖅ ᓯᑯᓯᐅᖅᑎᑦ ᒪᓕᒃᑕᐅᔪᑦ, ᐊᑐᕆᐊᖃᕈᓂᔾᔪᒃ, ᑖᒃᑯᓄᖓ ᑲᒻᐸᓂᑦ ᐊᒻᒪᓗ ᐱᓇᓱᖃᑎᒋᔭᕗᑦ.  

ᑲᓇᑕᐅᑉ ᐅᒥᐊᕐᔪᐊᖏᑦ ᐊᐅᔭᒥ ᐃᒫᓃᑦᑐᓄᑦ ᓈᓚᐅᓯᕆᔨᑦ ᐊᒻᒪᓗ ᐅᒥᐊᖅᑐᑦ ᐃᖏᕐᕋᔭᒃᑐᒃ ᐱᔨᑦᑎᕋᖅᑎᑦ ᐃᖃᓗᖕᓂᑦ, ᒪᑐᐃᓚᐅᖅᑐᑦ ᒪᐃ 

15, 2023. ᐅᑭᐅᖅᑕᖅᑐᒥ, ᑖᒃᑯᐊ ᐃᒫᓃᑦᑐᓄᑦ ᓈᓚᐅᓯᕆᔨᑦ ᐊᒻᒪᓗ ᐅᒥᐊᖅᑐᖅᑐᓄᑦ ᐱᔨᑦᑎᕋᖅᑎᑦ ᓴᓇᔨᖏᑦ ᐱᓕᕆᖃᑦᑕᕐᒪᑕ 

ᐱᒻᒪᕆᐅᔪᓂᒃ ᐊᑦᑕᕐᓇᖅᑐᒦᑦᑐᖃᓕᖁᓇᒍ ᐅᒥᐊᖅᑐᖅᑐᓂᒃ ᓄᓇᖓᓐᓂ; ᑭᐅᓯᖃᑦᑕᖅᑐᑦ ᐊᒃᓱᕈᓐᓇᖅᑐᒦᓕᖅᑐᓂᒃ, ᐊᐅᓚᑦᑎᖃᑦᑕᖅᑐᒍᑦ 

ᐅᑭᐅᖅᑕᖅᑐᐊ ᑲᓇᑕᐅᑉ ᐅᒥᐊᑦ ᐃᖏᕐᕋᔭᒃᑐᓄᑦ ᐱᔨᑦᑎᕋᕐᕕᖓ ᑭᒡᓕᐊ ᐱᖁᔭᕋᓛᑦ ᐱᓪᓗᒋᑦ, ᑐᓴᐅᒪᑎᑦᑎᕙᒃᑐᒍᑦ ᓯᓚ 

ᖃᓄᐃᑉᐸᓪᓕᐊᓂᖓᓂ ᐊᒻᒪᓗ ᓯᑯ ᖃᓄᐃᓕᖓᓂᖓᓂ, ᐊᒻᒪᓗ ᐅᒥᐊᖅᑐᖅᑐᑦ ᐊᑦᑕᓇᖅᑐᖃᖅᑎᓪᓗᒍ ᖃᐅᔨᒪᑎᖃᑦᑕᖅᑕᕗᑦ. ᐃᒫᓃᑦᑐᓄᑦ 
ᓈᓚᐅᓯᕆᔨᑦ ᐊᒻᒪᓗ ᐅᒥᐊᖅᑐᖅᑐᓄᑦ ᐱᔨᑦᑎᕋᖅᑎᑦ ᐃᖃᓗᖕᓂ ᒪᑐᐃᖓᓂᐊᖅᑐᖅ ᑎᑭᓐᓇᓱᖕᓂᖓᓂ ᕿᑎᐊᓂ-ᑎᓯᐱᕆ 2023, ᑕᐃᑲᓂ  

ᐅᑭᐅᖅᑕᖅᑐᐊ ᑲᓇᑕᐅᑉ ᐅᒥᐊᑦ ᐃᖏᕐᕋᔭᒃᑐᓄᑦ ᐱᔨᑦᑎᕋᕐᕕᖓ ᑭᒡᓕᐊᓂ ᐱᔨᑦᑎᕋᖅᑐᑦ ᑖᒃᑯᐊ ᐃᒫᓃᑦᑐᓄᑦ ᓈᓚᐅᓯᕆᔨᑦ ᐊᒻᒪᓗ 
ᐅᒥᐊᖅᑐᖅᑐᓄᑦ ᐱᔨᑦᑎᕋᖅᑎᑦ ᐃᓂᖃᖅᑐᑦ ᐃᔅᒨᒥᓐ, ᑯᐸᐃᒃ, ᑭᓯᐊᓂ ᐃᖃᓗᖕᓃᑦᑐᖅ ᒪᑐᐃᒃᑲᓐᓂᖅᐸᑦ ᑕᐃᑲᓂ 2024.  

ᐊᐅᔭᓕᒫᖅ, ᐅᓄᖅᑐᑦ ᒐᕙᒪᑐᖃᒃᑯᑦ ᐊᒻᒪᓗ ᐃᓕᓐᓂᐊᕐᕕᖕᓂ ᖃᐅᔨᓴᖅᑎᑦ, ᑕᒪᒃᑯᐊᓗ ᐃᒫᓂᒃ ᖃᐅᔨᓴᖅᑎᑦ, ᐃᓚᐅᓕᐊᖅᑐᑦ ᐅᒥᐊᕐᔪᐊᓂ 
ᐱᓕᕆᔭᖅᑐᖅᑐᑦ ᓄᑖᓂᒃ ᐅᕝᕙᓘᓐᓃᑦ ᑲᔪᓯᒋᐊᖃᖅᑐᓂᒃ ᖃᐅᔨᓴᕆᐊᖃᖅᑕᒥᖕᓂᒃ ᐊᒻᒪᓗ ᐃᒫᓂᒃ ᖃᐅᔨᓴᕆᐊᖃᖅᑐᑦ. ᐅᒥᐊᕐᔪᐊᖅ 
ᐱᓕᕆᓂᐊᕐᒥᔪᑦ ᐃᓕᓐᓂᐊᕐᑎᑦᑎᓗᓂ ᐅᒥᐊᕐᔪᐊᓕᕆᓂᕐᒥᒃ ᑲᓇᑕᒥ ᐊᒻᒪᓗ ᓯᓚᕐᔪᐊᒥ ᐅᑭᐅᖅᑕᖅᑐᒧᑦ ᐱᓇᓱᖃᑎᒋᔭᑦᑎᓐᓂᒃ.  

 
ᐃᓂᓕᐅᕆᓯᒪᕗᒍᑦ ᐊᒻᒪᓗ ᐱᕕᖃᕐᑎᑦᑎᕗᒍᑦ ᐊᔪᖏᑎᑦᑎᓗᑕ, ᓴᓇᔩᑦ ᐃᓕᓐᓂᐊᕐᓗᑎᒃ ᐊᒻᒪᓗ ᓴᓇᕐᕈᑎᓂᒃ ᖃᐅᔨᒪᓕᑦᑎᐊᕐᓂᐊᕐᒪᑕ ᑲᓇᑕᒥ 
ᐅᒥᐊᕐᔪᐊᓕᕆᔨᒃᑯᑦ ᐅᓇᑕᖅᑐᒃᓴᖏᑦ, ᓲᕐᓗ ᕿᓂᕐᓂᖅ ᐊᒻᒪᓗ ᐸᖅᓴᐃᓕᖅ ᐊᒻᒪᓗ/ᐅᕝᕙᓘᓐᓃᑦ ᐊᕙᑎᑦᑎᓄᑦ ᑭᐅᓯᓂᖅ ᐱᓕᕆᔭᕆᐊᓕᖕᓄᑦ. 
ᑕᒪᒃᑯᓂᖓ ᐱᕕᖃᕐᑎᑦᑎᓂᖅ ᐊᔪᖏᑎᑦᑎᔪᖅ ᓴᓇᔨᓂᒃ ᐊᒻᒪᓗ ᓄᓇᓕᖕᓂ ᐋᕿᒃᓲᑎᒋᓪᓗᒋᑦ ᐃᓚᒌᒍᓯᕐᒧᑦ ᐊᒻᒪᓗ ᖃᐅᔨᒪᓕᖃᑎᒌᑦᑎᐊᕐᓂᐊᕐᒪᑕ 
ᐃᒪᐅᑉ ᒥᒃᓵᓄᑦ ᐊᑐᓂ. 
 
ᑲᓇᑕᐅᑉ ᒐᕙᒪᒃᑯᖏᑦ ᐊᖏᖅᓯᒪᑦᑎᐊᖅᑐᑦ ᐃᒫᓂ ᐊᑦᑕᕐᓇᖅᑎᖃᖁᓇᒍ, ᑐᓂᓯᓯᒪᕗᑦ ᐱᒻᒪᕆᐅᔪᓂᒃ ᐱᔨᑦᑎᕋᐅᑎᓂᒃ ᐅᒥᐊᖅᑐᖅᑐᓄᑦ, ᐊᒻᒪᓗ 
ᐋᓐᓂᐊᓕᖅᑐᖃᖁᓇᒍ ᐊᒻᒪᓗ ᐊᑦᑕᕐᓇᖅᑐᒦᑦᑐᖃᖁᓇᒍ ᑕᒪᐃᓐᓂᒃ ᑲᓇᑕᒥᐅᓂᒃ. ᐅᑯᐊ ᑲᓇᑕᒥ ᓯᑯᓯᐅᖅᑎᑦ ᐅᒥᐊᕐᔪᐊᑦ ᐊᕐᕌᒍᑕᒫᑦ 
ᓯᑯᐃᔭᐃᔭᖅᑐᖃᑦᑕᖅᑐᑦ ᐊᔪᖏᓐᓂᐊᕐᒪᑕ ᐊᑦᑕᕐᓇᖅᑐᖃᓐᖏᑦᑐᒥᒃ ᐊᒻᒪᓗ ᐱᐊᓚᔪᒥᒃ ᓄᒃᑕᕈᓐᓇᕐᓗᒃ ᐅᒥᐊᕐᔪᐊᑦ ᐊᒻᒪᓗ ᐱᖁᑎᑦ 
ᐅᑭᐅᖅᑕᖅᑐᖅ ᐃᒪᖏᑦᑎᒍᑦ, ᑕᐃᒫᒃ ᐊᑑᑎᖃᕐᒪᑕ ᓄᓇᓕᑦ ᐱᖁᑎᒃᓴᖏᓐᓄᑦ ᐅᒥᐊᕐᔪᐊᑰᖅᑎᑕᖏᓐᓄᑦ. ᑲᓇᑕᒥ ᓯᑯᓯᐅᖅᑎᑦ ᐅᒥᐊᕐᔪᐊᑦ 
ᐱᑕᖃᕐᓂᐊᖅᑐᑦ ᑲᓇᑕᐅᑉ ᐅᑭᐅᖅᑕᖅᑐᐊᓂ ᐊᒻᒪᓗᑦᑕᐅᖅ ᑐᓂᓯᓯᒪᓗᑎᒃ ᐊᑑᑎᖃᖅᑐᓂᒃ ᐱᔨᑦᑎᕋᐅᑎᓂᒃ, ᑕᒪᒃᑯᓂᖓ ᕿᓂᕐᓂᖅ ᐊᒻᒪᓗ 
ᐸᖅᓴᐃᓂᖅ, ᐃᑲᔪᕐᓗᒋᑦ ᖃᐅᔨᓴᖅᑎᒻᒪᕇᑦ ᖃᐅᔨᓴᕆᐊᖅᑎᓪᓗᒋᑦ, ᑕᕆᐅᕐᒥ ᓈᓚᐅᓯᕆᓂᖅ ᐊᒻᒪᓗ ᐃᖏᕐᕋᔭᒃᑐᑦ ᐅᒥᐊᑦ ᐱᔨᑦᑎᕋᕐᓗᒋᑦ, 
ᐃᑲᔪᕐᓗᑎᒃ ᐅᒥᐊᖅᑐᖅᑐᓂᒃ, ᐊᒻᒪᓗ ᑕᕆᐅᕐᒥ ᐊᕙᑎᖏᓐᓂ ᑭᐅᓯᓗᑎᒃ ᖃᓄᐃᓕᖓᔪᖃᖅᑎᓪᓗᒍ.   
 
 

ᓱᓕᔪᑦ: 

• ᐅᑯᐊ ᑲᓇᑕᒥ ᓯᑯᓯᐅᖅᑎᒃᑯᖏᑕ ᑐᐊᕕᕐᓇᖅᑐᓕᕆᕕᖓ ᑲᖏᖅᖠᓂᕐᒥ, ᓄᓇᕗᑦ, ᒪᑐᐃᒃᑲᓐᓂᕐᓂᐊᖅᑐᖅ ᔫᓐ 23, 2023, ᓄᓇᓕᖕᓂ 

ᕿᓂᖅᑎᑦ ᐊᒻᒪᓗ ᐸᖅᓴᐃᔨᑦ ᐊᐅᔭᒥ.  
• ᐅᓇ ᐅᑭᐅᖅᑕᖅᑐᒥ ᑕᕆᐅᕐᒥ ᑐᐊᕕᕐᓇᖅᑐᓕᕆᕕᖓ ᒪᑐᐃᓚᐅᖅᑐᖅ 2018 ᐊᑖᒍᑦ ᐃᒪᕕᖕᓂᒃ ᓴᐳᓐᓂᐊᕆᓂᖅ ᐸᕐᓇᐅᑎᖓᓄᑦ, 

ᓴᕿᑦᑎᓚᐅᖅᑐᑦ ᓯᕗᓪᓕᖅᐹᖓ ᑲᓇᑕᒥ ᓯᑯᓯᐅᖅᑎᑦ ᐅᒥᐊᕐᔪᐊᑦ ᕿᓂᖅᑎᑦ ᐊᒻᒪᓗ ᐸᖅᓴᐃᔨᑦ ᐃᒡᓗᖁᑖ ᐅᑭᐅᖅᑕᖅᑐᒥ. 
• ᑕᐃᒪᖓᓂᑦ 2016, ᑲᓇᑕᐅᑉ ᒐᕙᒪᒃᑯᖏᑦ ᑐᓂᓯᓯᒪᕗᑦ $3.5 ᐱᓕᐊᓐ ᐃᒪᕕᖕᒧᑦ ᓴᐳᓐᓂᐊᕈᑎᒃᓴᓄᑦ ᐸᕐᓇᐅᑎᓄᑦ, ᐊᖏᓛᖅ 

ᐊᑭᑐᓛᖅ ᖃᑭᔾᔪᑎᒃᓴᖓᑦ ᑲᓇᑕᐅᑉ ᓴᐳᒻᒥᔭᕆᐊᖃᖅᑐᓄᑦ ᓯᒡᔭᓂᒃ ᐊᒻᒪᓗ ᐃᑳᕐᕕᐅᕙᒃᑐᓂᒃ.  
• ᐅᑯᐊ ᑲᓇᑕᒥ ᓯᐅᓯᐅᖅᑎᑦ ᐅᒥᐊᕐᔪᐊᑦ ᓴᓇᖃᑎᖃᖅᑐᑦ ᖃᓂᒋᓪᓗᒋᑦ ᐊᒻᒪᓗ ᐃᓕᓐᓂᐊᖃᑎᒋᓪᓗᒋᑦ ᓄᓇᓖᑦ ᐊᒻᒪᓗ ᑲᓇᑕᒥ 

ᓯᑯᓯᐅᖅᑎᑦ ᐅᒥᐊᕐᔪᐊᑦ ᐅᓇᑕᖅᑐᒃᓴᖏᑦ ᓇᒥᑐᐃᓐᓇᖅ ᐅᑭᐅᖅᑕᖅᑐᒥ ᕿᓂᕐᓂᕐᒧᑦ ᐊᒻᒪᓗ ᐸᖅᓴᐃᓂᕐᒧᑦ. ᐅᑯᐊ 

ᐅᓇᑕᖅᑐᒃᓴᖏᑦᖃᐱᒻᒪᕆᐅᔪᑦ ᐃᓚᒋᔭᐅᔪᑦ ᕿᓂᖅᑎᑦ ᐊᒻᒪᓗ ᐸᖅᓴᐃᔨᑦ ᐅᑭᐅᖅᑕᖅᑐᒥ, ᐃᓕᓐᓂᐊᖅᑎᑦᑎᖃᑦᑕᖅᑐᑦ ᓴᓇᔨᓂᒃ 

ᐅᑯᐊᓗ ᖃᐅᔨᒪᑦᑎᐊᕐᒪᑕ ᐊᑦᑕᕐᓇᖅᑐᓂᒃ ᐊᒻᒪᓗ ᐊᔾᔨᒌᓐᖏᑦᑐᓂᒃ ᐃᒪᕐᓂᒃ ᐊᑐᖅᑕᐅᔪᓂᒃ ᐊᒻᒪᓗ ᓄᓇᖓᓂ ᑕᒪᐃᓐᓂ 

ᐅᑭᐅᖅᑕᖅᑐᖅ. ᐅᑯᐊ ᐅᓇᑕᖅᑐᒃᓴᖏᑦ ᐱᔭᒃᓴᖃᖅᑐᑦ ᐱᐅᓛᒥᒃ ᐱᓕᕆᑦᑎᐊᕐᓗᑎᒃ ᓄᓇᓕᖕᓂ ᐱᔾᔪᑕᐅᔪᓄᑦ ᐊᒻᒪᓗ 

ᐱᐅᓯᕚᓪᓕᖅᑎᓪᓗᒋᑦ ᐃᓐᓄᒍᓐᓇᖅᓂᑎᒃ ᐊᒻᒪᓗ ᐱᓕᕆᔪᓐᓇᕐᓂᑎᒃ ᕿᓂᖅᑎᑦ ᐊᒻᒪᓗ ᐸᖅᓴᐃᔨᑦ ᐅᑭᐅᖅᑕᖅᑐᒥ.  
• ᐅᒥᐊᖅᑑᑎᑦ ᑐᓂᔭᐅᓯᒪᔪᑦ ᑖᒃᑯᓇᖓᑦ ᑲᓇᑕᒥ ᐃᒫᓂᒃ ᖃᐅᔨᓴᕐᓂᕐᒧᑦ ᐱᔨᑦᑎᕋᖅᑎᑦ ᑐᓂᓯᓯᒪᓂᐊᖅᑐᑦ ᐱᒻᒪᕆᐅᔪᒥᒃ ᐃᒪᐃᑦ 

ᒥᒃᓵᓄᑦ ᑐᓴᐅᒪᑎᑦᑎᓗᑎᒃ ᐃᑲᔪᕐᓗᑎᒃ ᐊᑦᑕᕐᓇᖅᑐᑰᓕᖅᑐᖃᖁᓇᒍᑦ ᐊᒻᒪᓗ ᐱᐊᓚᔪᒥᒃ ᐅᒥᐊᖅᑐᕐᓗᑎᒃ ᐅᑭᐅᖅᑕᖅᑐᒥ. ᑕᒪᑐᒪᓂ 

ᐊᕐᕌᒍᒥ, ᑖᒃᑯᐊ ᑲᓇᑕᒥ ᐃᒫᓂᒃ ᖃᐅᔨᓴᕐᓂᕐᒧᑦ ᐱᔨᑦᑎᕋᖅᑎᑦ ᐃᒫᓂᒃ ᐊᔾᔨᓕᐅᕆᔨᑦ ᐅᒥᐊᖅᑐᖃᑕᐅᓂᐊᖅᑐᑦ ᑎᓴᒪᓂ ᑲᓇᑕᒥ 

ᓯᑯᓯᐅᖅᑎᑦ ᐅᒥᐊᕐᔪᐊᖏᓐᓂ ᖃᐅᔨᓴᕐᓗᑎᒃ ᐊᒻᒪᓗ ᐅᓄᖅᓯᒋᐊᕐᓗᒋᑦ ᑕᕆᐅᖅ ᐃᖃᖓᓂᒃ ᓇᑎᖓᓂᒃ ᖃᐅᔨᓴᕐᓂᖅ ᐅᑭᐅᖅᑕᖅᑐᒥ 

ᐃᑲᔫᑎᓂᐊᖅᑐᑦ ᓄᓇᓐᖑᐊᓕᐅᖅᑐᓄᑦ. ᖃᐅᔨᓴᕈᑎᑖᑦ ᓄᐊᑕᐅᓂᐊᖅᑐᑦ ᑕᒪᐅᓐᓇ ᓈᓚᒍᑎᑦᑎᒍᑦ ᐊᑭᐅᖅᑐᓂᒃ 

ᐃᓕᓯᓯᒪᓂᐊᖅᑐᑦ ᐅᒥᐊᖓᓄᑦ ᓯᑯᓯᐅᖅᑎᑦ, ᐊᒻᒪᓗ ᒥᑭᓂᖅᓴᓂ ᐅᒥᐊᓂ ᐱᒋᐊᕈᑕᐅᓂᐊᕆᓪᓗᑎᒃ ᑖᒃᑯᓇᖓᑦ ᓯᐅᓯᐅᖅᑎᓂᑦ 

ᐃᓯᕈᓐᓇᕐᓂᐊᕐᒪᑕ ᐅᒥᐊᕐᔪᐊᑦ ᐃᓯᕈᓐᓇᓐᖏᑕᖏᓐᓄᑦ ᐃᒃᑲᓐᓂᖅᓴᓄᑦ.   

ᑕᒪᑐᒧᖓ ᐱᓯᒪᔪᑦ ᐱᑐᖃᓯᐅᑎᓯᒪᔪᑦ: 

• ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᐊᑦᑕᕐᓇᖅᑕᐃᓕᑎᑦᑎᔾᔪᑎ ᐅᒥᐊᖅᑐᕐᓗᓂ ᐃᓕᓐᓂᐊᕈᑎᑦ   
• ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᐱᖁᔭᕋᓛᖏᑦ ᐅᒥᐊᕐᓄᑦ ᐅᑭᐅᖅᑕᖅᑐᒥ   
• ᑲᓇᑕᒥ ᓯᑯᓯᐅᖅᑎᑦ ᐅᒥᐊᕐᔪᐊᑦ ᐅᓇᑕᖅᑐᒃᓴᑦ 
• ᐱᒋᐊᕈᑎᒋᓗᒋᑦ ᐃᖅᑲᓇᐃᔭᕐᕕᒋᓗᒋᑦ ᑲᓇᑕᒥ ᓯᑯᓯᐅᖅᑎᑦ ᐅᒥᐊᕐᔪᐊᑦ 
• Pᓴᐳᒻᒥᓂᖅ ᓯᒃᓴᑦᑎᓐᓂᒃ ᑕᒪᐅᓐᓇ ᐃᒪᕕᖕᓂ ᓴᐳᓐᓂᐊᕈᑎᑦ ᐸᕐᓇᐅᑎᖏᑦ : 

o ᓴᖕᖏᒃᑎᒋᐊᕐᓗᒋᑦ ᐱᓕᕆᖃᑎᒋᓂᖅᐳᑦ ᓄᓇᖅᑲᖅᑳᖅᓯᒪᔪᑦ ᐊᒻᒪᓗ ᓯᒡᔭᓃᑦᑐᑦ ᓄᓇᓖᑦ 

ᑐᑭᓯᒋᐊᒃᑲᓐᓂᕐᕕᒃᓴᖅ: 

ᑐᓴᒐᒃᓴᓕᕆᔨᒃᑯᑦ  
ᐃᖃᓗᓕᕆᔨᒃᑯᑦ, ᐃᒪᕕᓕᕆᔨᒃᑯᑦ ᐊᒻᒪᓗ ᑲᓇᑕᒥ ᓯᑯᓯᐅᑎᑦ 
ᐅᒥᐊᕐᔪᐊᑦ 
ᐅᑭᐅᖅᑕᖅᑐᒥ 
204-984-4715 
XCA.Media@dfo-mpo.gc.ca  

  

 

ᖃᕆᓴᐅᔭᒃᑯᑦ ᐊᑕᔾᔪᑎᕗᑦ: 

• ᒪᓕᒃᓗᒋᑦ ᑲᓇᑕᒥ ᓯᑯᓯᐅᑎᑦ ᐅᒥᐊᕐᔪᐊᑦ ᐅᑯᑎᒎᓇᖅ Twitter, Facebook, Instagram, YouTube ᐊᒻᒪᓗ LinkedIn. 
 

https://tc.canada.ca/sites/default/files/migrated/tp_511e.pdf
https://www.canada.ca/en/transport-canada/news/2020/05/the-government-of-canada-announces-new-measures-for-pleasure-craft-in-northern-communities.html
https://ccga-gcac.ca/
https://ccga-gcac.ca/
https://www.ccg-gcc.gc.ca/careers-carrieres/index-eng.html
https://www.canada.ca/protectingourcoasts
https://tc.canada.ca/en/campaigns/protecting-our-coasts-oceans-protection-plan/stronger-partnerships-indigenous-coastal-communities
mailto:XCA.Media@dfo-mpo.gc.ca
https://twitter.com/CoastGuardCAN
https://www.facebook.com/CanadianCoastGuard
https://www.instagram.com/coastguardcan/
https://www.youtube.com/user/CCGrecruitmentGCC
https://www.linkedin.com/company/canadian-coast-guard

